ԱՄՓՈՓԱԹԵՐԹ
  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒՆԻՍԻ 11-Ի ԹԻՎ 964-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
       
	 1. Հայաստանի Հանրապետության վարչապետի աշխատակազմի քաղաքացիական ծառայության գրասենյակ
	25.05.2021թ.

	
	N 42/43.1/17194-2021

	 1.Նախագծի 1-ին կետի 3-րդ ենթակետում նշված «թեստավորման արդյունքները» բառերը փոխարինել «թեստավորումը հաղթահարած մասնակիցների ցուցակը, հանձնաժողով ձևավորելու մասին իրավական ակտի օրինակը, տվյալ պաշտոնն զբաղեցնելու համար անցկացվող մրցույթի պաշտոնի էլեկտրոնային անձնագիրը կամ անձնագրի էլեկտրոնային հղումը, հայտարարության էլեկտրոնային օրինակը կամ էլեկտրոնային հղումը, թեստավորումը հաղթահարած մասնակիցների վերաբերյալ իրավասու ստորաբաժանման կողմից տրված եզրակացությունները և կայացված որոշումները` թեստավորման մասնակցության վերաբերյալ» բառերով.
	Ընդունվել է


	 2. Նախագծի 1-ին կետի 16-րդ ենթակետով լրացվող 65.3-րդ կետի «մասնակցին (մասնակիցներին)» բառերը կիրառել նաև ամբողջ Նախագծում, ինչպես նաև գործող որոշման մեջ.
	Ընդունվել է

	 3. Նախագծի 1-ին կետի 17-րդ ենթակետի «համապատասխան ցուցանակի վրա» բառերը փոխարինել «կոմիտեի պաշտոնական կայքէջում» բառերով. 
	Չի ընդունվել
Համապատասխան ցուցանակի վրա հրապարակվում է թեստավորման արդյունքները` բոլոր մասնակիցների անունները, ազգանունները և միավորները, իսկ կայքէջում հրապարակվում է թեստավորումը հաղթահարած մասնակիցների անունները, ազգանունները և հարցազրույցի անցկացման օրը, ժամը, վայրը` անհրաժեշտության դեպքում:

	4.Նախագծի 1-ին կետի 18-րդ ենթակետի «հարցազրույցի փուլին» բառերից հետո լրացնել «կամ մրցույթի մասնակիցներից ոչ մեկը չի ներկայացել մրցույթի հարցազրույցի փուլին» բառերով.
	Մասամբ է ընդունվել
Համապատասխան խմբագրումը կատարվել է Կարգի 86-րդ կետում:

	5. Նախագծի 1-ին կետի 23-րդ ենթակետով ուժը կորցրած է ճանաչվում Կարգի 96-րդ կետը, որը վերաբերում է կրկնակի մրցույթի անցկացմանը: Սակայն Կարգի 11-րդ գլխի վերնագրում և 99-րդ կետում պահպանվում է կրկնակի մրցույթ անցկացնելու վերաբերյալ նորմեր: 
Ելնելով վերոգրյալից, առաջարկում ենք փոփոխություն նախատեսել նաև Կարգի 11-րդ գլխում և 99-րդ կետում՝ 11-րդ գլխից հանել «ԿՐԿՆԱԿԻ ԿԱՄ» բառերը, իսկ 99-րդ կետից «կամ կրկնակի» բառերը:

	Ընդունվել է

	6.Միաժամանակ առաջարկում ենք Հայաստանի Հանրապետության կառավարության 2020 թվականի հունիսի 11-ի N 964-Ն որոշման 1-ին կետով սահմանված հավելվածում նախատեսել դրույթներ, որ մրցույթի թեստավորման փուլում մասնակիցների համար ձևավորվում է նույն թեստը: 
	Չի ընդունվել
Գործող ծրագրով յուրաքանչյուր մասնակցի համար պատահականության սկզբունքով ձևավորվում է անհատական հարցաշար:
Ծրագրային փոփոխության հնարավորության դեպքում առաջարկին համապատասխան խմբագրման հարցը կուսումնասիրվի:




	 2. Հայաստանի Հանրապետության արդարադատության նախարարություն
	17.06.2021թ.

	
	N  /27.2/17365-2021 

	 1. «Հայաստանի Հանրապետության կառավարության 2020 թվականի հունիսի 11-ի թիվ 964-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի հավելվածի 1-ին կետի 19-րդ ենթակետով խմբագրվող 69-րդ կետն առաջարկում ենք շարադրել հետևյալ խմբագրությամբ՝ «Մրցույթի հարցազրույցի փուլին մասնակցելու իրավունք ձեռք բերած մասնակիցների հարցազրույցն անցկացվում է բողոքարկման արդյունքների ամփոփման, ինչպես նաև բողոք չլինելու դեպքում թեստավորման արդյունքների ամփոփման օրվանից  ոչ ուշ, քան 5-րդ աշխատանքային օրը:»:

	 
Ընդունվել է

		3.Հայաստանի Հանրապետության վարչապետի աշխատակազմի պետաիրավական վարչություն 
	02.07.2021թ.

	
	N 02/10.3/22074-2021

	1. Ներկայացված նախագծի 1-ին կետի 3-րդ ենթակետով սահմանվում է, որ հանձնաժողովն իրավասու ստորաբաժանումից ստանում է մրցույթի հարցազրույցի փուլին մասնակցելու իրավունք ձեռք բերած բոլոր մասնակիցների փաստաթղթերը և թեստավորումը հաղթահարած մասնակիցների ցուցակը, հանձնաժողով ձևավորելու մասին իրավական ակտի օրինակը, տվյալ պաշտոնն զբաղեցնելու համար անցկացվող մրցույթի պաշտոնի էլեկտրոնային անձնագիրը կամ անձնագրի էլեկտրոնային հղումը, հայտարարության էլեկտրոնային օրինակը կամ էլեկտրոնային հղումը, թեստավորումը հաղթահարած մասնակիցների վերաբերյալ իրավասու ստորաբաժանման կողմից տրված եզրակացությունները և կայացված որոշումները` թեստավորման մասնակցության վերաբերյալ»: Հարկ է ընդգծել, որ ի տարբերություն թեստավորումը հաղթահարած մասնակիցների, որոնք առկա կարգավորումներից պարզ է, թե ովքեր են հանդիսանում, բաց է մնում այն հարցը, թե ինչպես, ովքեր և ինչ չափանիշներով են որակվելու որպես հարցազրույցի փուլին մասնակցելու իրավունք ձեռք բերած մասնակից: 
	Ընդունվել է

	2. Միաժամանակ, պահպանված չեն Կառավարության աշխատակարգի 20-րդ կետի 2-րդ ենթակետի և 145-րդ կետի պահանջները, ինչպես նաև բացակայում է հանրային քննարկման տեղեկանքը:
	[bookmark: _GoBack]Ընդունվել է





